
DORACAK

MBI DISPOZITAT LIGJORE QE MUNDESOJNE USHTRIMIN E PROFESIONIT TE
MJEKUT NE ZVICER PER SHTETASIT E VENDEVE JASHTE BE/EFTA!

Ky doracak ka pér géllim t’iu ndihmojé para sé gjithash mjekéve nga vendet tona té origjinés,
té cilét jané té interesuar té punojné né institucionet mjekésore zvicerane.

Kétu do té njiheni sadopak me mundésiné e ushtrimit profesional mjekésor brenda kornizave
ligjore té konfederatés zvicerane.

1. MedBG - Ligji pér Profesionet Mjekésore

Ligji pér Profesionet Mjekésore (MedBG) i cili hyri né fugi mé 1 shtator 2007, pérbén bazén
ligjore pér shkollimin, trajnimin e métutjeshém si dhe praktikimin profesional té pesé
profesioneve mjekésore universitare; mjekésisé humane, stomatologjisé, mjekésisé veterinare,
farmacisé dhe kiropraktikés.

MedBG ka pér géllim té sigurojé lévizjen e liré té profesionistéve shéndetésoré me diplomé
universitare né gjithé hapésirén e Konfederatés zvicerane.

Ky Ligj pérfshin:

* Kérkesat qé duhet t€ plotésojé arsimi universitar dhe afté€simi profesional.

* Parakushtet pér marrjen e nj€ diplome federale si dhe njé titulli federal t€ arsimit té
métutjeshém (specializimit).

* Kérkesat pér njohjen e diplomave té huaja dhe titujve té trajnimit té métutjeshém.

* Kushtet pér fillimin e njé pune né Zvicér.

* Rregullat pér "pérgjegjésin€ mbi biznesin privat".

1.1 Kriteriet pér té punuar né Zvicér si mjek

Personave té profileve mjekésore gé posedojné njé diplomé universitare né mjekésiné
humane, stomatologji, mjekésiné veterinare, farmaci dhe kiropraktiké me origjiné nga vendet
jashté BE/ EFTA, gjegjésisht té ciléve nuk u njihet diploma né pérputhje me Rregulloren e
BE-sé 2005/36, u kérkohet piké sé pari regjistrimi i diplomés né regjistrin mjekésor
(MedReg), licensa kantonale pér té ushtruar profesionin e tyre né Zvicér e poashtu njohja
federale e diplomés.

! Informacione t& nxjerrura nga Komisioni i Profesionit Mjekésor (MEBEKO) si dhe Zyra
Federale té Shéndetit Publik BAG.

Né fakt, Zvicra njeh diplomat e huaja dhe titujt e arsimimit té vazhdueshém té profesioneve
mjekésore té léshuara nga shtetet kontraktuese, pra shtetet me té cilat ekziston njé
marréveshje pér njohjen e ndérsjellé té diplomave dhe titujve té arsimimit té€ vazhdueshém.
Njé marréveshje e tillé (marréveshja pér l&vizjen e liré té personave) aktualisht ekziston vetém
me vendet e BE-sé dhe EFTA-s.

1.2 Cka quajmé njohje direkte dhe indirekte té diplomés

Zvicra njeh direkt diplomat né mjekésiné humane, stomatologji, mjekési veterinare dhe
farmaci nése ato jané léshuar né njé shtet kontraktues. Kjo quhet njohje automatike apo
direkte.

Nése njé shtet kontraktues, pra njé vend tjetér nga BE/ EFTA njeh njé diplomé nga njé vend i
treté (jashté BE /EFTA), Zvicra atéheré pranon njohjen né ményré indirekte, por vetém nése
aplikanti/-ja apo bashkéshorti /-ja e aplikantit éshté shtetas/e e EU -sé. Kjo éshté ashtuquajtura
(“njohja e njohjes”). Kétu éshté kusht edhe pérvoja e punés té paktén tre vjet né pesé vitet e
fundit para aplikimit, dhe poashtu duhet poseduar njohuri té mjaftueshme té njé gjuhe zyrtare
zvicerane (minimalisht nivelin B2).

Diplomat e marra jashté BE/ EFTA pra nuk do té njihen nga Zvicra direkt pa i plotésuar
kriteret e lartépérmendura. Aplikanti i cili nuk i plotéson kriteret e lartépérmendura megjithaté
ka mundési t€ pajiset me diplomé té njohur pasi t’a keté dhéné provimin shtetéror (federal).

2. Regjistri i profesioneve mjekésore (MedReg)

Nga 1 janari 2018, nuk mund té ushtrohet aktiviteti profesional né Zvicér pa regjistrimin e
diplomés né regjistrin e profesionit mjekésor, pra nga 01.01.2018 éshté DOMOSDOSHMERI.
Ky regjistrim para késaj date nuk ishte domosdoshméri pérpos atyre gé déshironin té punonin
né ordinanca apo spitale private.

Ekzistojné tri kategori gé duhet regjistruar né MedReg:

1. Mjekét me titull mjekésor zviceran pranohen automatikisht né MedReg,

2. Mjekét me titull nga shtetet e BE-sé, pranohen né MedReg, bazuar né marréveshjen e
lévizjes sé liré si dhe njohjes sé ndérsjellé.

3. Mjekét me titujt e fituar né vendet e treta q€ nuk mund t’iu njihet diploma direkt dhe tek té
cilét MEBEKO rishikon kriteret g€ duhet pérmbushur pér t’u regjistruar (shih mé poshté nén
2.2)

Nése kategoria nén 3 plotéson kriteriet e nevojshme, ata pranohen né regjistrin mjekésor.
Nése nuk plotésohen kushtet pér regjistrim, MEBEKO pércakton kérkesat tjera té nevojshme
pér regjistrim.

Mjekét gé ndodhen dhe punojné tashmé né Zvicér para datés 1 janar 2018 dhe gé nuk kané
gené té regjistruar mé paré, éshté dashur té regjistrohen té gjithé deri né fund té vitit 20109.

2.1 Verifikimi i gjuhés

Punédhénésit jané té detyruar gé tek mjekét té cilét ata i punésojné té verifikojné aftésité e
nevojshme gjuhésore pér punén pérkatése (zakonisht gjermane, frénge ose italiane).
Niveli B2 i Kuadrit té Pérbashkét Evropian té Referencés pér Gjuhét éshté kusht minimal.

2.2 Kushtet e domosdoshme pér aplikimin né MedReg
Regjistrimi béhet nése pérmbushen kérkesat e méposhtme:

1. Nése diploma e aplikantit lejon ushtrimin e profesionit né vendin e origjinés.

2. Nése diploma e fituar né vendin e origjinés bazohet né trajnime gé plotésojné kérkesat
minimale té méposhtme:

* pér mjekét: periudhé shkollimi me kohé té ploté té paktén gjashté vjet (studim me kohé té
ploté ose 5500 oré mésim teorik dhe praktik ekuivalent me njé universitet té njohur).

* pér stomatologét: periudhé shkollimi té paktén pesé vjet (studim me kohé té ploté ose 5000
oré mésim teorik dhe praktik ekuivalent me njé universitet té njohur).

* pér kiropraktikantét: periudhé shkollimi t€ paktén gjashté vite (studim me kohé t& ploté ose
5500 oré mésim teorik dhe praktik ekuivalent me njé universitet té njohur).

* pér farmacistét: periudhé shkollimi t€ paktén pesé€ vjet (studim me kohé té ploté ose 4500
oré mésim teorik dhe praktik ekuivalent me njé universitet té njohur ekuivalent).

* pér veterinarét: periudhé shkollimi té paktén pesé vjet (studim me kohé té ploté ose 4500 oré
mésim teorik dhe praktik ekuivalent me njé universitet té€ njohur).

2.3 Aplikimi pér regjistrim

Pér regjistrim, duhet pérdorur vetém formularin e aplikacionit.
Formulari pérmban té gjitha informacionet e nevojshme.

Kushtet tjera:

* Dokumentet duhet t€ dorézohen me certifikim (vértetim) origjinal. Dokumentet pa certifikim
dhe dokumentet e certifikuara té kopjuara nuk pranohen.

* Certifikimi pranohet nga autoritetet zvicerane ose nga vendet e BE-sé ose EFTA-s.

* Noterét, misionet diplomatike, administratat komunale, gjykatat, si dhe t’gjitha autoritetet qé
Iéshojné dokumentet duhet té jené té pranuara sipas rregullores sé BE-sé.

Nuk pranohen vértetimet nga:

« Institucionet, vértetimet e té cilave nuk mund té lexohen ose kontrollohen (pérkthyesit,
bamirésit, zyrat e famullive, sigurimet shéndetésore, bankat, spitalet, vetécertifikime, etj).

2.4 Dokumentet e nevojshme pér MedReg:

* Kopja e pasaportés ose kartés sé identitetit me vértetim origjinal.

* Nése aplikanti nuk éshté shtetas i Zvicrés ose shtetas i njé vendi t&€ BE-sé ose EFTA-s,
nevojitet gjithashtu njé kopje e pasaportés ose kartés sé identitetit té bashkéshortit/es me
vértetim origjinal.

* Njé kopje e gertifikatés sé¢ martesés me vértetim origjinal.

* Kopja e diplomés universitare me vértetim origjinal.

*» Kopja e njé€ pérkthimi zyrtar t€ diplomé&s né njérén nga gjuhét zyrtare gjermanisht, frengjisht,
italisht ose anglisht me vértetim origjinal.

* CV (kurrikula jetésore).
* Letér motivimi me piké referimi Zvicrén.

* Kopja e nj€ konfirmimi me vértetim origjinal q€ déshmon se aplikanti mund t’a ushtrojé
profesionin né vendin né té cilin éshté I&shuar diploma.

* Nése konfirmimi nuk &shté né€ gjermanisht, fréngjisht, italisht ose anglisht, atéheré nevojitet
njé kopje e njé pérkthimi zyrtar té konfirmimit né origjinal né njérén prej kétyre gjuhéve. Ky
konfirmim duhet té l1éshohet nga autoriteti kompetent (p.sh. Ministria e Shéndetésisé) i shtetit
ku éshté Iéshuar diploma.

* Déshmia e praktikés profesionale (Scope of practice).

* Kopja e nj€ konfirmimi me vértetim origjinal qé€ diploma juaj e 1€shuar jashté vendit bazohet
né trajnime qé plotésojné kérkesat minimale (shih kushtet e domosdoshme pér aplikim).

Miratimet profesionale si psh "Aprobation" (Gjermani), “homologacion" (Spanj€), "autorizimi
d'exercice" (Francé) etj., nuk pranohen nése konfirmimi juaj nuk éshté né gjermanisht,
fréngjisht, italisht ose anglisht dhe nése nuk ka vértetim origjinal.

* Vértetimi i aftésisé gjuhésore pér njérén nga gjuhét zyrtare zvicerane (gjermanisht,
fréngjisht, italisht).

Sé bashku me kérkesén pér regjistrimin e diplomés, aplikanti ka mundésiné té aplikojé pér
pranimin e njohurive gjuhésore pér njé ose mé shumé nga tre gjuhét zyrtare zvicerane
(gjermanisht, fréngjisht, italisht) pér njé tarifé shtesé prej 50,00 - 100,00 CHF.

Duhet poseduar njé nga dokumentet e méposhtme (origjinal ose kopje e vértetuar) kur
aplikohet pér njohjen e gjuhés vendore;

a. diplomé gjuhésore e njohur ndérkombétarisht, té paktén niveli B2, sipas Kornizés sé
Pérbashkét Evropiane té Referencés pér Gjuhét, jo mé e vjetér se gjashté vjet, ose

b. njé diplomé universitare né profesionin mjekésor té fituar né gjuhén pérkatése, ose

c. Pérvojé pune prej tre vjetésh né gjuhén pérkatése né profesionin mjekésor brenda dhjeté
viteve té kaluara.

Dokumentet e kompletuara dhe formulari i plotésuar dérgohen né Zyrén Federale té Shéndetit
Publik

MEBEKO
Schwarzenburgstrasse 157
CH - 3003 Bern

Tel: +41 58 462 94 83

. Dokumentet e dérguara nuk do té kthehen.

. Aplikantét gé banojné jashté vendit duhet té shénojné njé adresé korrespondente né
ZVicér.

. Tarifa pér regjistrimin e njé diplome té huaj né MedReg éshté midis 800 CHF dhe
1'200.

. Sapo té pranohet kérkesa pér regjistrim, do té paguhet njé paradhénie prej 390.00
CHF.

. Njé fleté pagese me té gjitha informacionet e nevojshme t€ llogaris€ do t’i dérgohet
aplikantit me posté.

. MEBEKO, Departamenti i Trajnimit shqyrton vetém aplikimet e plota dhe pér té
cilat &shté paguar paradhénia prej 390.00 CHF.

. MEBEKO, Departamenti i Trajnimit, ka té drejtén té kérkojé dokumente shtesé ose

té kryejé ekzaminime shtesé sipas detyrés zyrtare né ¢do kohé gjaté procedurés.
. Ata qé kané tashmé njé diplomé té regjistruar né MedReg, mund té aplikojné pér
puné né Zvicer.
3. Pranimi né puné

Aplikuesi mund té aplikojé drejtpérdrejt tek punédhénésit e mundshém, pér shembull né
spitalet shtetérore.

Né Zvicér, punédhénésit jané pérgjegjés pér marrjen e lejes sé punés pér aplikuesit tek
drejtorité shéndetésore kantonale.

Shtetasve té vendeve té treta té cilave kantoni ua Iéshon lejen e punés, fitojné njé leje
géndrimi afatshkurtér (letérnjoftim L).

Késhilli Federal vendos njé numér maksimal té lejeve né vit. Pasi té arrihet numri maksimal i
vendosur nga Késhilli Federal, lejet e géndrimit afatshkurtér nuk mund té jepen mé.

Pjesémarrja né kurse té zgjedhura né universitet (regjistrimi si student mysafir ose vullnetar),
pastaj hospitimet né klinika té ndryshme mund té ndihmojné né rrjetézimin sa mé té miré
profesional dhe késhtu né gjetjen e njé vendi pune.

Kontakti me kolegét té cilét punojné né Zvicér mund té ndihmojé poashtu pér té mésuar pér
vendet e lira té punés.

Ata gé punojné né Zvicér por akoma nuk e kané diplomén e njohur nga MEBEKO, mund té
punojné né institucionet shtetérore nén mbikéqyrjen e punédhénésit, mund té kryejné trajnime
t€ métutjeshme né Zvicér, por nuk mund ta marrin nj€ titull specializimi pa e kryer provimin
federal.

Ndérsa kryerja e provimit specialistik mundéson ushtrimin e profesionit né ményré té pavarur
(Neni 36, Paragrafi 2 MedBG).

Trajnimi 1 métutjeshém (specializimi) organizohet dhe kryhet nga Instituti Zviceran pér
Edukimin dhe Trajnimin e Vazhdueshém té Mjekeésisé (SIWF), gé éshté njé institut autonom i
FMH -sé dhe i cili 8shté pérgjegjés pér rregullimin dhe zbatimin e edukimit té vazhdueshém
mjekésor. SIWF jep tituj specialistiké pérkatés né kuadér té programeve té akredituara té
arsimimit té vazhdueshém, gjithnjé nén mbikéqyrjen e Konfederatés e cila rregullisht
kontrollon akreditimin si dhe cilésiné e kétyre kurseve.

Pér secilin titull té arsimimit té vazhdueshém ekziston njé program i detajuar qé pérshkruan
kohézgjatjen dhe kérkesat pér absolvimin e tij. Kohézgjatja e trajnimit té métutjeshém éshté 3
vjet pér titullin minimal "mjek i pérgjithshém™ dhe té paktén 5 ose 6 vjet pér njé titull
specialist.

Trajnimi i metutjetéshém duhet té regjistrohet periodikisht né librin elektronik té SIWF |
ISFM | siwf@fmh.ch |

Mjekét specialisté té cilét vijné nga vendet e treta dhe té ciléve nuk iu njihet diploma
universitare e marré né vendet e treta, mund té kontaktojné organizatat mbéshtetése
pérgjegjése pér kurset pérkatése té arsimit té vazhdueshém pér t€ mundésuar eventualisht
marrjen e njé titulli federal té arsimit té vazhdueshém:

* Mjekésia humane tek “Instituti Zviceran pér Edukimin e Vazhdueshém Mjekésor” (SIWF).
* Stomatologjia tek “Shoqata Zvicerane ¢ Dhémbéve” (SSO).

 Farmacia tek “Shoqata Zvicerane e Farmacistéve” (pharmaSuisse)

* Kiropraktika tek “Shogéria Zvicerane e kiropraktikantéve” (ChiroSuisse).

Pér modalitete mé té detajuara, kontaktoni Komisionin e Profesionit Mjekésor (MEBEKO)

4. Kérkesat pér njohje té diplomés nga vendet jashté BE/ EFTA

Nése njé person posedon njé diplomé té vendit té treté (jashté BE /EFTA), ai mund ta béjé
kérkesén pér njohje té diplomés né Zvicér.

Né vendin e njohjes, siqg u cek mé larté, aplikanti ka té drejté té ushtrojé profesionin njéjté
sikur ata gé kané pérfunduar shkollimin né vendin e njohjes sipas nenit 2, paragrafi 2 i
Rregullores sé BE-sé 2005/36/EC.

Né vitet e fundit né disa kantone megjithaté éshté duke u rritur presioni pér mjekét e vendeve
té treta, q€ ata t‘a kryejné€ provimin shtetéror, madje edhe nése ata punojné me kontraté pune
té palimituar. Poashtu né shumé spitale si parakusht po kérkohet posedimi i njé diplome té
njohur.

Késhtu gé secili mjek gé punon mbi tri vjet né Zvicér apo né shtetet kontraktuese prioritet
ka pajisjen me diplomén federale mjekésore.

Njé kérkesé pérkatése duhet t'i dérgohet Komisionit té Profesionit Mjekésor (MEBEKO), i
cili specifikon kushtet pér marrjen e diplomés.

4.1 Kushtet e aplikimit

- Aplikuesi duhet té keté fituar njé pérvojé klinike né profesionin pérkatés té paktén 3 vjet me
pensum 100 % brenda 5 viteve té fundit. Informacioni i kérkuar:
1) fillimi dhe mbarimi i punés 2) funksioni dhe 3) shkalla e pensumit.

- Aplikuesi duhet té keté njohuri té mjaftueshme pér njé gjuhé zyrtare zvicerane (té paktén
nivelin B2). Niveli i njohurive gjuhésore duhet té dokumentohet tashmé edhe né regjistrin e
profesionit mjekésor (MedReg).

Mé gjérésisht sa i pérket gjuhés éshté shénuar tek modalitetet e MedReg mé larté.

4.2. Lista e dokumenteve gé duhet té dorézohen

Dokumentat e méposhtme duhet t‘i bashkéngjiten formularit t€ aplikimit me personaliet i cili
mund té shkarkohet nga fagja e BAG-sé.

- CV (kurrikula jetésore)

- Kopja e pasaportés.

- Kopja e diplomés origjinale dhe pérkthimi zyrtar.

- Lista e provimeve gjaté studimeve dhe pérkthimi zyrtar.

- Nése éshté e disponueshme, prova e pérvojés profesionale jashté vendit dhe pérkthimi zyrtar
pérvec nése origjinali éshté né gjermanisht, fréngjisht, italisht ose anglisht.

4.3. Regjistrimi pér provimin federal

Kandidatét pér provimet federale né mjekésiné humane, dentare, veterinare, farmaceutike dhe
kiropraktiké mund té regjistrohen né provim pérmes portalit online Online-Anmeldung.

Né webfagen bag.admin.ch gjinden té gjitha informacionet pér afatin e regjistrimit dhe
fillimin e provimeve né disiplinat e ndryshme.

Kéto mund té gjinden né skedén «datat e regjistrimit dhe provimit pér provimet federale».

Regjistrimet me vonesé pér fajin e kandidatit nuk merren né konsiderim, né kéto raste
regjistrimi éshté i mundur vetém né vitin pasardhés.

Dokumentet gé duhet té dérgohen si dhe i gjithé informacioni i réndésishém pér plotésimin e
regjistrimit né internet, mund té gjenden drejtpérdrejt né udhézimet né regjistrimin online (né
kété fage né skedén «lidhjet»).

Pranimi i regjistrimit tuaj online konfirmohet automatikisht.

Nése kjo nuk funksionon, duhet kontrolluar dosjen SPAM té E-Mailit ose duhet kontaktuar
zyrén e komisionit mjekésor MEBEKO, gjegjésisht departamentin e trajnimit.

Gjateé regjistrimit, duhet cekur gjuhén varésisht vendndodhjes: (gjermanisht pér Bazel, Bern
dhe Cyrih; fréngjisht pér Gjenevé dhe Lozané).

Provimi federal né mjekésiné humane pérbéhet nga dy pjesé:
1. Provimi interdiciplinar teorik (me shkrim) ang. multiple choice (MC).

Provimi MC éshté i ndaré né dy nén-provime dhe mbahet né fillimin e gushtit (nga ora 08-
12:30 dhe pérmban 2x 150 pyetje).

2. Provim praktik éshté i njétrajtshém dhe i strukturuar njéjté né mbaré vendin ashtu
sikurse provimi teorik dhe quhet "aftésité klinike” ose ang. clinical skills (CS). Kryhet
sipas parimeve té njé ekzaminimi klinik objektiv té strukturuar. Mbahet né fillimin e
shtatorit.

Kandidatét gé kané pérvojé pune mbi pesé vjet né Zvicér me pensum 100 %, i nénshtrohen
vetém provimit teorik, né té kundérten ata gé kané mé pak se pesé vjet (minimumi tre vjet né
pesé vitet e fundit) duhet ti nénshtrohen provimit teorik dhe praktik.

. Testi vlerésohet zyrtarisht si i kaluar ose i déshtuar, pra pa noté.

. Sé pari kandidati informohet népérmes E-Mail, se a e ka kaluar provimin apo jo.
. Secili kandidat mé pas do té pranojé me shkrim népérmes postés vlerésimin me
numrin e pikéve té arritura.

. rezultatet e provimi priten mé sé largu né javén e treté né tetor.

. qé provimi té kalojé né térési, duhet kaluar né dy seksionet MC dhe CS.

. Nése provimi déshton, provimi mund té pérséritet njé vit mé voné.

. Ekzistojné vetém tre mundési pér té hyré né provim.

Tarifat e provimit:

- Regjistrimi i provimit: 200 CHF
- Kostoja e provimit: 1500 CHF
- Diploma: 500 CHF

Pérgaditi: Dr. Valbone Miftari, sekretare e pérgjithshme e LMSHZ-sé.

